
L I B RO S

U
n home que come-
za o seu ocaso vital,
Gabriel, salva a un-

ha meniña acabada de na-
cer, Aldara, de morrer afo-
gada nun hospital. A ca-
sualidade fai que estes dous
seres se atopen por vez pri-
meira, namentres a obse-
sión se ocupa de que os en-
contros sexan máis e máis
frecuentes. O protagonista,
enfeitizado polo engado da
tristura que lle amosan os
ollos de Aldara, decide na-
morar á nai da cativa, Lis,
unha muller magoada pola
vida e incapaz de agarimar
á filla. Porque a nena é, pre-
cisamente, a mostra da súa

d e s g r a z a
primixenia.
Este é o teci-
do argu-
mental do
que parte As
mellores in-
t e n c i ó n s
(obra gaña-
dora do Cer-
tame de No-
vela Curta
Centenario
da Cidade de
Ribeira), a úl-
tima entrega
narrativa de
Begoña Paz.
Esta creadora,
ademais de
participar en
obras colecti-
vas, xa se ini-
ciara en 2004
co conxunto de
relatos A ferida
e dera ao prelo
Norocai, unha
historia dirixida
ao público máis
novo. O eido
poético tamén é
transitado por
ela, aínda que polo
momento os seus ver-
sos só se poden consultar
na rede, en espazos coma
http://lasafinidadeselecti-
vas.blogspot.com, diario
en rede de numerosos poe-
tas estatais. A novela que
agora presenta configúrase,
a medida que se vai descu-
brindo, coma unha refle-
xión arredor dos intereses
ocultos que moven certas
relacións humanas a partir
dunha mirada lúcida e fría
da realidade.

Os personaxes princi-
pais que traza a autora es-
tán construídos para
exemplificar os eixos temá-
ticos fundamentais que ar-
tellan a novela: a soidade
abouxadora, a obsesión re-

corrente, a procura do pro-
pio proveito, o poder exis-
tencial da casualidade e
unha infelicidade manifes-
ta que se albisca en cada un
dos seus actos. Nun come-
zo, os dous protagonistas
semellan polos opostos, ac-
titudes contrapostas na vi-
da: Gabriel coa súa aparen-
te bondade (dedicándose
ao coidado da neniña des-
valida) e coa súa xenerosi-
dade (poñendo ao servizo
de nai e filla unha fortuna
que lle é indiferente), Lis co
seu visible egoísmo (preo-
cupada polos elementos
materiais) e con dificultade
para as relacións afectivas.

Non obstante, men-
tres se

v a i
d e b u -
llando a ac-
ción, ambos se
desvelan como al-
mas que procuran re-
petidamente, e sen reparar
nos medios, o mesmo: un-
ha lugar no mundo que os
acolla e lles dé o que tei-
man en acadar.

Pese a estes motivos
que achegan un interesante
punto de reflexión, os fei-
tos narrados non conse-
guen tirar de si a sombra
dun exceso de convencio-
nalismo. Un convenciona-

lismo que provocará que,
ao longo do tempo, as lec-
toras e lectores non consi-
gan singularizar a historia
que conta As mellores in-
tencións. Mágoa é que, alén
dunha ficción que dá conta
do decorrer da existencia
(con todo o que iso impli-
ca: as veleidades do paso do
tempo, os amores frustra-
dos e as oportunidades
perdidas), Paz non consiga
que a novela non fique na
tona das cuestións que pre-
senta, trascendendo os
acontecementos que trans-
mite. A prosa impresionis-
ta, con trazos breves e pre-
cisos, que evidencia o seu
oficio de narradora breve
que sabe manter a tensión
argumental adecuada; o
proveito que tira da voz na-
rrativa en primeira persoa,
que coma a exploración in-
teresante que comeza (pero
non remata) das relacións
entre nais e fillas ou a xuxe-
rencia do particular enga-
do que exercen sobre al-
gunhas persoas os desvali-

dos e os raros, quedan
escure-

cidas
por unha

trama de-
masiado predi-

cible, que tamén
inclúe un final tráxico en
exceso. Ese escuro lado do
ser que sinala o texto acaba
por verse limitado ao es-
treito espazo narrativo que
el mesmo crea.

osé Carlos Caneiro
e a Editorial Galaxia
agasállannos aos

lectores deste pais cunha
novela de máis de setecen-
tas páxinas. Unha novela
que ao menos pesa por fó-
ra, como diría un dos máis
tenros personaxes da mes-
ma, para quen as novelas
que non pesan por fóra,
dificilmente pesan por
dentro. A ecuación non así
de sinxela e cómpre, xa
que logo, cravarlle o dente
a estas setecentas páxinas
de Caneiro para nos deca-
tar se a súa novela tamén
pesa por dentro ata o pun-
to de cambiarlle a vida ao
lector, como retrucaría a
meretriz de alta escala, do-
na de “O Gatopardo”, o
prostíbulo / pensión onde
se desenvolve boa parte do
relato.

Con esta ambiciosa
novela – océ-

ano,

o escri-
tor de Verín
pretende rein-
ventarse coma au-
tor.A vida nova de Ca-
neiro que, conservando a
súa estética peculiar, aco-
mete un cambio de traxec-
toria que, na miña estima,
ten como resultado unha
novela moito máis lexible.
A novela máis lexible de
Caneiro. Unha novela mes-
mo divertida e ateigada de
humor, poboada de perso-
naxes desnortados e das
súas estrafalarias angueiras
e desvaríos. Un verdadeiro
festín esperpéntico. Mais,
como dicimos, sen sairse
da súa estética, deses pecu-

liares brinquedos fónico –
semánticos e, sobre todo,
do universo propio do au-
tor. Un universo ou macro-
texto gobernado pola pro-
cura desa novela total, que
ten moito de filosofía e na
que non ten cabida a ac-
ción, as aventuras nin a no-
vela negra.

A vida nova de Mada-
me Bovary é en boa medida
a recreación do mito flau-
bertiano. A novela, en efec-
to, conta a historia dunha
Madame Bovary do noso
século. Hermelinda, unha
muller que racha con vinte
anos de tedio e amor abu-
rrido e se refuxia nunha

pensión,“O Gato-
pardo”,

c o a
pretensión

de se conver-
ter no que sempre soñara:
unha sedutora, unha Em-
ma Bovary na busca da feli-
cidade. No seu bobarismo,
atópase cunha manchea de
personaxes en estado de in-
s a t i s f a c c i ó n
crónica. Personaxes conde-
nados ao amor / desamor, á
esperanza e, por veces, só á
espera.“O Gatopardo”, que
fora un prestixioso prostí-

bulo, é agora un “hotelito”
no que recalan inquilinos
amorferidos, algún letrafe-
rido e case que todos des-
nortados. A patroa, que fó-
ra puta como podería ter si-
do costureira; a muller ora-
te; un poeta e ladrón; unha
psiquiatra deprimida; un
xornalista especializado en
soños e contrasoños; o pro-
fesor que se cree bispo per-
seguido polos templarios;
unha andrófoba incura-
ble... Personaxes que soñan
sen saber que soñan e que
converten a realidade en so-
ño e o soño nunha forma
de vivir, que non é outra
que a pena, o amor, a infeli-
cidade que lle dá o auténti-
co sentido ao amor. Que
acontece en “O Gatopardo”
onde cada hóspede avanta-
xa en extravagancias ao an-
terior? Nada, agás ese anda-
zo incurable do amor / des-
amor. Os hóspedes na pri-
meira parte do texto contan
historias de amor, as tristes
penas do amor e tamén al-
gunha falcatruada erótico –
sentimental. Na segunda,

pola contra, viven
máis fóra que den-
tro. Máis nos bares
de copas que no “fa-
ladoiro beatífico” de
dona Aurorita.

Caneiro pois,
nesta novela non se
reinventa como autor
porque os motivos te-
máticos son os mes-
mos da súa obra ante-
rior. Pero iso si: conse-
gue artellar unha no-
vela que, superando o
discurso denotativo,
abraza ao lector, non
quizais ao lector co-
mún, senón ao lector
cómplice mergullado
xa nese “mundo Canei-
ro”. Non estamos diante
dunha novela comple-
xa, pero A vida nova de
Madame Bovary non é
doada de ler por esas
constantes reiteracións,

sobreabundancias e inter-
textualidades. O escritor re-
prime certos excesos como
as digresións metaliterarias,
mais non a intertextualida-
de: en infinitas historias e
con interminables parágra-
fos os seres marxinais e per-
dedores de “O Gatopardo”
festexan a gran literatura de
todos os tempos. Festéxana
talvez demasiado.

